
GUVERNATORI NJOFTON NDIHMË SHTESË FEDERALE PËR KOMUNAT E 
PREKURA NGA URAGANI SANDY 

 
Guvernatori Andrew M. Cuomo njoftoi sot se të gjitha nëntë komunat që u aprovuan fillimisht 
për ndihmë federale në rast fatkeqësie natyrore janë aprovuar për të marrë ndihmë shtesë sipas 
Programit të Ndihmës Publike FEMA. 
 
Komunat e mëposhtme tani përfitojnë rimbursimin federal për sistemin rrugor, impiantet e 
kontrollit të ujërave, ndërtesat dhe pajisjet federale, parqet dhe vendet e argëtimit: Bronx, Kings, 
Nassau, New York, Queens, Richmond, Rockland, Suffolk dhe Westchester. Qeveritë shtetërore, 
lokale dhe disa organizata private jo-fitimprurëse mund të përfitojnë gjithashtu nga fondet 
federale të ndihmës publike. 
 
Unë falënderoj presidentin Obama për përshpejtimin e kësaj ndihme shumë të nevojshme", tha 
guvernatori Cuomo. “Këto fonde janë kritike për zgjidhjen e një sërë problemesh me të cilat 
vazhdojnë të përballen zonat e goditura”. 
 
“FEMA vazhdon të punojë me zyrtarët e shtetit të Nju Jorkut për të nxitur kthimin në normalitet 
të komuniteteve duke dërguar ndihma në dollarë aty ku nevojiten më shumë”, tha oficeri federal 
për koordinimin Michael Byrne. “Këto grante do të ndihmojnë projektet e infrastrukturës të cilat, 
nga ana e tyre do te ndihmojnë njerëzit dhe bizneset për tu rimëkëmbur”. 
 
Më 30 tetor, FEMA deklaroi fonde për ndihmë publike për shtatë komuna (Bronx, Kings, 
Nassau, New York, Queens, Richmond dhe Suffolk) për masat emergjente dhe heqjen e 
mbeturinave. Më 2 nëntor, dy komuna të tjera u aprovuan për të marrë ndihmë publike - 
Westchester dhe Rockland. 

